Bilten Preparasyon Dezas

Toujou Prepare Nou ot

Tete Pi Bon pou Tibebe—Espesyalman

Pandan Moman Dezas

Yo rekdmande bay tete tout tan e li san danje, espesyalman nan
tan ijans tankou siklon ou 10t dezas. Bay tete natirélman pwop, li
pa bezwen frijidé, li pa bezwen bibwon esterilize osinon dlo pou
prepare fomil. Bay tete ede diminye estrés e li konfotab pou tou lede,
maman-an ak pitit-la. Tibebe ki nan bibwon toujou gen pi plis chans
pou gen dyare sitou nan moman blakawout. Plis yon manman bay
tete se plis lét lap fé. Si ou deja ap bay tete, kontinye jis le bebe-a
gen 1 an ou plis si ou vle.

Bay Manje Fomil Tibebe

Fomil tibebe dwe prepare avék anseyman ki sou bwat fomil la e jan
dokte tibebe a di’l la. Tout bibwon ak tetin-yo sipoze pwop anvan
e chak fwa wap itilize-yo. Si li pa posib, alo itilize fomil bebe ki vin
nan bibwon tou prepare pou sévi yon sél fwa e nou dwe itilize
yon tetin néf oswa pwop.

Fomil ki vin tou prepare pa bezwen melanje e ou pa sipoze ajoute
dlo ladan yo. Le ou ap itilize fomil ki vin tou prepare vide kont
fomil nan yon bibwon pwop pou yon repa. Apre bebe a fin manje,
jete tout rés fomil ki rete nan bibwon an. Rés fomil ke ou pa itilize
ki rete nan resipyan orijinal la dwe al nan frijide e li pa dwe rete pou
plis ke 24 & detan oubyen jan anseyman an ekri sou bwat la. Si itilize
fomil ki vin tou prepare pa posib, li pi bon pouiitilize boutey dlo pou
prepare fomil an poud oswa konsantre. Si boutéy dlo pa disponib,
itilize dlo bouyi. Itilize dlo trete pou prepare fomil sélman si ou pa
gen boutéy dlo oswa dlo bouyi. Si wap prepare fomil ak dlo bouyi,
kite dlo a refwadi sifi anvan ou melanje li ak fomil la.

Lave bibwon yo ak tetin yo avek boutéy dlo, dlo bouyi oswa dlo
trete anvan e chak fwa ou itilize yo. Lave men ou anvan ou prepare
fomil la e anvan ou bay yon tibebe manje. Ou ka itilize pwodui pou
netwaye men ki fet ak baz alkol si kantite dlo ou limite.

Kou fomil la fin melanje, li dwe al nan frijide e li pa dwe rete pou plis
ke 24 é detan oubyen jan anséyman an ekri sou bwat la. Si ou pa gen
frijidé disponib, melanje fomil chak fwa tibebe-a pré pou manje epi
jete nenpot res fomil ki rete nan bibwon an lé tibebe a fin manje.

HEALTH

Konsey pou Dlo ak Manje
« Boutey dlo achte ki vin tou sele pi bon pou konséve. Si pou
nenpot rezon ou sipoze dezenfekte dlo, itilize kloroks ki pa gen
sant nan yon fakte de 8 gout pa galon epi kite melanj la poze
pou 30 minit anvan ou itilize li.

« Chwazi, manje konpak, manje lejé ki pa mande pou mete nan
frijide, pou kwit osinon pou prepare ak manje ki pa bezwen dlo
oswa ki pa itilize anpil dlo.

« Siou oblije chofe manje oswa dlo, itilize ti boutéy gaz pwopan
yo avek platfom vise ak bon baz estab pou kenbe'l. Anplis
kenbe tank gaz nan gri babekyou yo, ti recho yo itilize pou yo
al nan kan yo ak recho pwopan yo plen gaz. Kbm dénye rezilta
ou kapab itilize mamit gaz tankou Sterno. Kom frijide kapab pa
disponib oubyen limite, sélman fé manje kont pou tout moun
manje yon fwa.

« Lave men avek savon ak dlo tre enpotan. Poutan, nan ka dlo pa
ta disponib pou ou lave men ou, itilize sibstans ak baz alkol.

Dlo & Manje Pou Genyen Sou La Men

Genyen ase dlo ak manje pou nouri fanmi ou pou o0 mwen 3 jou.
Achte manije ki pa bezwen konseve nan frijide e manje ke ou menm
ak fanmi ou abitye manje, epi manje ke nou pi renmen yo. Evite
manje sale paske yo ap fé ou swaf. Men kelke manje pou genyen
lakay-ou pou itilize nan tan dezas oswa pou pote avé'w nan abri si
ou oblije evakye:

+ 1 galon dlo nan boutéy pou chak moun pa jou

+ Vyann ki vin tou prepare, poul oswa pwason (nan mamit oswa
nan ti sache)

+ Fwi, legim ak pwa nan mamit

« Manba pou moun ki gen 2 zan ou plis

- Sereyal tou preprare, ba de sereyal, biswit

« Létevapore, lét an poud oswa lét UHT nan bwat

« Ji nan mamit, nan boutey oswa nan bwat

« Pistach, avék fwi séch melanje pou moun ki gen 4 an ou plis
+ Bokal manje pou ti bbe ki kapab dire pou 2 semenn

+ Fomil an poud pou ti bebe, si ou pa'p bay tete

Lot Bagay Pou Genyen Sou La Men
. Plat plastik, kép ak kouve

« Sache plastik

- Titwal pou siye men nan pakeé ak sibstans pou netwaye
men, kloroks ki pa gen sant

+ 1-2 kle manyél pou ouvé mamit

« Flash epi batri derechanj

+ Radyo a batri ak batri derechanj

« Metod pou fé manje deyo ak alimet
+ Kouchét jetab pou ti bebe anplis

« Temomeét pou frizé, frijide ak témos



Manje nan Frijide ak Frizé Pandan
Blakawout

Si yo anonse siklon:
+ Mete frijidé ak frizeé ou sou tanperati ki pi ba-a.

« Ranpli veso plastik yo avek dlo epi mete yo nan nenpot plas vid
nan frijide ak frizé-a. Dlo glase oswa jele sa-a ap ede kenbe manje
yo fre si yo ta pran kouran-an.

+ Mete enpe glas an kib nanyon sache ———— 5
plastik femen epi metel nan frize m’ﬂ!@

plastik sila-a ap fé'w konnen site gen Tl TN
blakawout ak si pwodui nan frizé a §
te defriz. Le ou retounen lakay, si
glas nan plastik la f&é yon gwo boul

Si ou lakay ou pandan blakawout:

« Mete yon temomet nan frijide a, pou ou kapab si ke tanperati
frijide a rete a 40° F ou pi ba epi ouvri frijide ak frizé a selman si
li vreman nesesé e féemen pot la vit. Kite bagay ou itilize souvan
yo tankou bwason ak pase-nan-bouch nan yon temos pou ou ka
evite ouvri frijidé a. Mete yon temomet nan téemos la pou asire’'w
ke tanperati a rete a 40° F ou pi ba.

« Premyeman, manje manje ki fre ak manje ki nan frijidé a.
+ Dezyémman,manje manje ki nan frizé a.

« Twazyémman, itlize manje ki nan mamit ak 16t pwodui debaz ki
pa bezwen refrijere.

Apre konbyen de tan manje ki nan frijidé ak nan frize
yo toujou nomal pou manje apre yo pran kouran?

Manje nan frizé: Si témomét ou te mete nan frizé a make 40°F ou
pi ba, manje a toujou nomal pou manje e ou kapab mete li nan frizé
anko. Si pat gen yon temomet nan frizé a tcheke chak pake manje
pou we si yo ndomal pou manje. Si manje a genyen glas klé sou i, i
nomal pou mete li nan frize anko.

Manje nan frijidé: Manje nan frijide sipoze nomal toutotan
blakawout la pa dire plis ke 4 & de tan. Jete nenpdt manje ki ka
gate tankou lét, fwomaj mou, vyann, poul, pwason, ze ak rés manje
kite nan tanperati piwo ke 40° F pou 2¢é de tan ou plis. Manje ke
ou kapab remete nan frijide ou frize san pwoblem ki te rete nan
tanperati pi wo ke 40° F pou plis pase 2 zé de tan enkli fwomaj di,
bé oswa magarin, manba, jele, asezonnman, sos tako, moutad, sos
tomat, oliv, konichon konséve, sos ki fét ak vineg e ki deja ouvri, pen,
ti pen, gato san krém, ponmket, pen ki fét rapid, totiya ak bagel.

Inondasyon

Jete tout manje ki antre an kontak ak dlo inondasyon, manje ki nan
mamit yo tou. Epi tou jete tout planchét an bwa pou koupe manje,
vesél an plastik, bibwon ak tout tetin-yo ki antre an kontak ak dlo
inondasyon. Byen lave tout pwelon an metal, asyét an seramik, ak
vesél ki antre an kontak ak dlo inondasyon avék dlo savon cho epi
esterilize yo nan bouyi yo nan dlo pwop ou byen nan tranpe yo pou
15 minit nan yon solisyon de yon kiye kloroks pou chak ka galon dlo.

Etap pou Pwoteje Tét ou nan Chale

Abiye pou chalé-a. Mete rad ki leje, rad ki pa gen koule fonse. Koule
ki pa fonse yo ap reflete deyd yon posyon nan enégji soley la. Se yon
bon ide tou pou mete chapo oswa itilize parapli/parasol.

Bwe dlo. Lé tanperati-a cho, pote dlo oswa bwason espotif ave'w epi
bwe souvan. Evite bwason ki gen alkol paske yo ap dezidrate ko a.

Manje pa ti posyon epi manje pi souvan. Evite manje ki genyen
anpil pwoteyin paske yo ap ajoute chalé nan ko a.

Evite itilize tablét sel amwenske dokté preskri ou.

Rete trankil. Evite aktivite ki rekomande anpil enéji. Si ou oblije fé
aktivite ki rekdmande anpil enéji, fé li nan moman ke tanperati a pi
ba nan jounen an, ki souvan nan maten ant 4:00 € am a 7:00 € am.

Le li posib rete andedan.

Pwan rekreyasyon regilye |& ou ap fe aktivite fizik nan jou ki cho.
Pran yon ti moman pou chéche yon kote ki fé fre. Si ou santi ke ou
menm, oswa yon |0t moun, ap bay siyal maladi a kéz de chale, kanpe
aktivite a e chéche yon kote ki fre.

Pou plis enfomasyon, silvouple kontakte
depatman de sante lokal ou oswa vizite
sitweb sa yo:
www.floridadisaster.org
www.bt.cdc.gov/disasters/foodwater/facts.asp
www.redcross.org
www.ready.gov
www.fema.gov
oubyen rele biwo lokal Lakwa Wouj
Telefon Enfomasyon ljans Florid: 1-800-342-3557

Pwogram WIC Florid: Rele biwo lokal WIC ou oswa rele biwo
eta WIC ou gratis nan 1-800-342-3556 oswa vizite sitwéb WIC
nan: www.FloridaWIC.org

Kliyan ki gen kesyon sou sekirite alimante ka rele nimewo
gratis USDA Meat and Poultry Hotline nan 1-888-674-6854.
Sitweb Sekirite Alimanteé: www.foodsafety.gov/keep

An ako avek lalwa dwa sivil Federal ak Depatman Agrikilti Etazini (USDA) pou régleman ak prensip dwa sivil, Depatman Agrikilti Etazini-an (USDA), Ajans li
yo, biwo li yo, ak anplwaye yo, ak enstitisyon ki ap patisipe nan/oswa ki ap dirije pwogram USDA-yo enteédi pou fé diskriminasyon sou fom rasyal, koulé po,
orijin nasyonal, seks, andikap, laj, oswa reprezay oswa vanjans pou ansyen aktivite dwa sivil nan okenn pwogram oswa aktivite ke USDA ap fé oswa finanse.
Moun ki andikape ki bezwen kominikasyon sou Iot fom pou pwogram enfomasyon (tankou espesyal kominikasyon pou moun ki pa we byen oswa avég,
ekriti gwo, kaset odyo, Langaj Siy Ameriken, elatriye...), dwe kontakte Ajans (Eta oswa lokal) kote yo te aplike pou benefis yo. Moun ki soud, ki pa tande
byen oswa ki paka pale byen ka kontakte USDA pa Sevis “Relay” Federal la nan (800) 877-8339. Anplis de sa, pwogram enfomasyon kapab disponib nan

Iot lang olyede Anglé. Pou pote plent diskriminasyon pou yon pwogram, ranpli Fom Plent Diskriminasyon Pwogram USDA a, (AD-3027) ki sou sit enténét:
http://www.ascr.usda.gov/complaint_filing_cust.html, ak nan nenpot biwo USDA, oswa ekri yon lét voye bay USDA epi mete nan lét la tout enfomasyon
yo mande nan fom nan. Pou rekomande yon kopi fom plent la, rele nan (866) 632-9992. Soumet fom ou ranpli a oswa let la nan USDA pa: (1) lapos: U.S.
Department of Agriculture, Office of the Assistant Secretary for Civil Rights, 1400 Independence Avenue, SW, Washington, D.C. 20250-9410; (2) faks: (202)
690-7442; oswa (3) imél: program.intake@usda.gov. Enstitisyon sa a se yon founise ki bay opotinite egal.

Department of Health, WIC Program

Revize 1/16



